
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৬
এনক আর্ডেন।






এনি ফিরাইল মুখ, দাঁড়াইল উঠি;

প্লবমান্ দু’নয়ন ঘোর, ন্যস্ত হ'ল

ফিলিপের প্রতি; স্থিরদৃষ্টে ক্ষণকাল

দেখিয়া লইল সেই করুণ বদন;

মঙ্গল প্রার্থনা তার করি অবশেষে,

আবেগে ধরিল হস্ত; দেখাল উচ্ছ্বাস

কৃতজ্ঞের; সঙ্গে সঙ্গে যাইল বাহিরে

কুটীরের, ক্ষুদ্র বাগানের সীমানায়।

ফিলিপ ফিরিল গৃহে উল্লাস-উৎফুল্ল।

দিল বিদ্যালয়ে বালক-বালিকাদ্বয়ে,

দিল পুস্তক কিনিয়া প্রয়োজন-মত;

কর্ত্তব্য যেরূপ আপন তনয় প্রতি,

করিল পালন দোঁহে ফিলিপ তেমতি,

যোল আনা শিশুদের হইল আপন।

অপরন্তু, এনির সুনাম-রক্ষা-হেতু,

নিষ্কর্ম্ম লোকের মিথ্যা রটনার ভয়ে,

অন্তরের প্রিয় আশা রাখিত অন্তরে,

ক্কচিৎ করিত তার দ্বারে পদার্পণ।

তবে পাঠাইত ভেট শিশুদের সনে

